Jólaskreytingakeppni
Eins og í fyrra þá ætlum við að hafa jólaskreytingakeppni milli ganga. Ef þið viljið þá megið þið skreyta í glugganum hjá ykkur og einnig á ganginum. Dæmt verður fyrir hvort tveggja. Best skreytti gangurinn hlýtur svo vegleg verðlaun.  Verðlaunin verða veitt á jólahlaðborðinu þannig að þeir sem vilja vera með þurfa að vera búnir að skreyta fyrir þann tíma. Við hvetjum alla til að taka þátt til að skapa jólastemningu á vistinni. Endilega bankið uppá hjá nágrannanum og dragið hann með í gamanið. 

Óskum við öllum gleðilegra jóla og velgengni á komandi ári. Gangi ykkur öllum vel í prófunum.
Með jólakveðju, heimavistarráð

Anna A, Anna H, Dóri, Ernir, Magni, Marta og Stebbi

heimavistarrad@gmail.com


Heimavistarráð
3. tölublað

Nú fer próftíð að byrja hjá VMA. Þess vegna verður eins og undanfarin ár  eitthvað gott bakkelsi í drukk alla virka daga. Drukkur er fyrir alla íbúa vistarinnar meðan próftíð stendur. 

Flygillinn

Nú fer að koma lás á flygilinn vegna þess að of mikill hávaði hefur skapast eftir komu hans. Þeir sem hafa áhuga á að spila á flygilinn geta fengið leyfi til þess hjá starfsmanni milli klukkan 18 og 20. Þess á milli er bannað að spila á flygilinn. Í próftíð er alveg bannað að spila á hann.
Mötuneytið

Gömul hefð er fyrir því að ef einhver missir leirtau í gólfið þá berja allir í salnum í borð. Viljum við minna á þessa hefð.

Kynningarverð er á smokkum í sjálfsalanum þessa dagana.  

200 kr. fyrir 3 stk. 


 

Jólahlaðborð
Þann 6. des verður hið árlega jólahlaðborð í mötuneytinu. Það verður opið frá 17:30 – 20:30.  Eins og undanfarin ár verður margt á boðstólum. Í fyrra var það kengúra og dádýr, hvað verður það í ár? Stingum nú höfðinu í sandinn og pælum aðeins í þessu. Við viljum ítreka að snyrtilegur klæðnaður er skilyrði. Allir íbúar mega mæta á hlaðborðið þó svo að þeir séu ekki í kvöldmat. Við ætlum að hafa lifandi tónlist og óskum við eftir sjálfboðaliðum til að spila. Endilega sendið okkur tölvupóst ef þið hafið áhuga. 

Jólapakkar

 Við ætlum að brydda upp á þeirri nýjung að þeir sem hafa áhuga geta komið með pakka til okkar milli klukkan 16 og 17:30 þann 6. des.  Þegar þið skilið inn pakka fáið þið miða sem þið notið síðan til að fá annan pakka á jólahlaðborðinu.  Pakkinn á að kosta um 300-500 kr.
